
絕聖棄智。民利百倍。絕仁棄義。民復孝慈。絕巧棄利。盜賊無有。此三者以為文不足。固令有所屬。見素抱
樸。少私無慾。

絕是絕斷。聖是能。素是本質。

不用能力。去了智謀。民自然不以智能相爭奪。其利有百倍。不用仁去了義。民自然不務仁義的虛名。復還孝
慈。不用巧去了利。民自然不貪詐。盜賊就無有了。這三樣聖人皆以為是虛文。不足以化天下。所以教百姓另
有所屬意。教他見到本來面目。抱質樸的真誠。減少私心。無有貪慾。

這一章乃是發明前章的意思。教人歸於太古淳樸無為。不認不知的休風。但老子還有一種感慨。是因為世風澆
薄。人人詭詐。已到了極點。人不用奸謀詭計。便不能在世界存活。幾至天下人人皆等於穿窬之盜。推其原委
。實由於老奸巨滑。假仁假義的欺人。於是相染成風。愈流愈下。釀成這樣壞象。凡古人所說仁義聖智的好名
詞。皆為詭詐之徒所利用。當了欺騙人的資本。老子想要救正。又埋沒在柱下。不得政權。也無可如何。所以
從反面說。以提醒世人。豈是真誹薄聖智仁義呢。

絕學無憂。唯之與阿。相去幾何。善之與惡。相去何若。人之所畏。不可不畏。荒兮其未央哉。眾人熙熙如享
大牢。如登春臺。我獨泊兮其未兆。如嬰兒之未孩。乘乘兮若無所歸。眾人皆有餘。而我獨若遺。我愚人之心
也哉。沌沌兮俗人昭昭。我獨若昏。俗人察察。我獨悶悶。忽兮若晦。寂兮似無所止。眾人皆有以。我獨頑似
鄙。我獨異於人。而貴食母。

